
ᐊᒥᓲᓂᖏᑦ ᐃᖅᑲᓇᐃᔭᖅᑏᑦ ᐊᒻᒪᓘᓐᓃᑦ ᐳᓚᕋᑏᑦ ᐱᔪᓐᓇᐅᑎᒦᖃᑕᐅᓂᐊᖅᑐᑦ: 4-6 (ᓇᓗᓇᐃᖅᑕᐅᒍᒫᕐᓂᐊᖅᑐᖅ ᑭᓯᐊᓂ ᐅᖓᑖᓃᔾᔮᖏᑦᑐᑦ 6 ᐃᓄᐃᑦ)

ᐱᓕᕆᐊᖑᒍᒪᔪᑦ:
ᐊᕼᐃᐊᒃᒥ ᑎᒥᐊᖅᓯᑎ ᑖᓐᓇ ᐃᓂᐅᔪᖅ ᖃᐅᔨᓴᖅᑐᖃᕐᓗᓂ ᖃᐅᔨᓴᐅᑕᐅᒍᒪᔪᖅ ᐱᕙᓪᓕᐊᑎᑦᓯᒍᒪᓂᕐᒧᑦ ᐊᑐᓕᖅᑎᑦᓯᒍᒪᓂᕐᒧᓪᓗ ᐊᑐᐊᒐᑦᓴᓂᑦ ᐃᓚᒋᓗᓂᐅᒃ ᐆᒪᔪᑦ ᓇᔪᒐᖃᑎᒌᑦ ᓯᓚᖃᑎᒌᑦ ᐊᒻᒪᓗ ᐱᐅᖅᓱᐊᓂᕐᓄᑦ ᓇᐅᑦᓯᑐᓂᕐᒧᑦ ᐱᓕᕆᐊᒧᑦ −(ECOMaP), ᑖᓐᓇ ᐱᓕᕆᐊᖅ ᑐᕌᒐᓕᒃ ᓇᐅᑦᓯᑐᕐᓂᕐᒥᒃ ᖃᓄᐃᓕᖓᓂᖓᓂᒃ ᐊᑑᑎᖃᕐᒪᖔᕐᓗ ᑖᑦᓱᒪ ᓴᐳᔾᕙᐅᓯᒪᔪᑦ ᐊᒻᒪᓗ ᐱᐅᖅᓱᐊᖅᑕᐅᔪᑦ ᐃᓂᐅᔪᑦ ᑲᑐᔾᔨᖃᑎᒌᒍᑕᐅᔪᖅ ᐊᐅᓚᑕᐅᓪᓗᓂ ᐊᕙᑎᓕᕆᔨᒃᑯᓐᓄᑦ ᐊᒻᒪᓗ ᓯᓚᐅᑉ ᐊᓯᔾᔨᕐᓂᖓ ᑲᓇᑕ. ᑐᕌᖅᑕᖓ ᑖᑦᓱᒪ ᐱᓕᕆᐊᑦᓴᐅᑉ ᐱᕙᓪᓕᐊᑎᑦᓯᒍᒪᓂᕐᒧᑦ ᐊᑐᓕᖅᑎᑦᓯᒍᒪᓂᕐᒧᓪᓗ ᐊᑐᐊᒐᑦᓴᓂᑦ ᓯᕗᓪᓕᐅᔾᔭᐅᖁᔭᐅᔪᓄᑦ ᐆᒪᔪᓄᑦ ᓇᓗᓇᐃᖅᑕᐅᓯᒪᔪᓂ ᐅᑯᓄᖓ ᐊᕼᐃᐊᒃᒥ ᑲᑐᔾᔨᖃᑎᒌᑦᑐᑦ ᑲᑎᒪᔨᕋᓛᑦ (ACMC), ᐱᖃᓯᐅᔾᔨᔪᖅ ᐆᒪᔪᓂᑦ ᐊᑦᑕᓇᖅᑐᒥᓕᖅᑐᓂᑦ, ᓂᕐᓕᒃ, ᐊᓯᖏᓪᓗ ᑎᖕᒥᐊᑦ. ᐅᑭᐅᖅᑕᖅᑐᒥ ᐊᕕᑦᑐᖅᑕᐅᓯᒪᔪᓄᑦ ᐊᒻᒪᓗ ᓄᓇᕐᔪᐊᒥ ᑎᖕᒥᐊᑦ ᓯᔾᔭᖅᐸᓯᒻᒥᐅᑕᑦ ᓇᐅᑦᓯᑐᖅᑕᐅᓂᖓᑦ− Arctic PRISM (ᐱᓕᕆᐊᖅ ᑐᕌᖓᔪᑦ ᐊᕕᑦᑐᖅᑕᐅᓯᒪᔪᓄᑦ ᐊᒻᒪᓗ ᓄᓇᕐᔪᐊᒥ ᑎᖕᒥᐊᑦ ᓯᔾᔭᖅᐸᓯᒻᒥᐅᑕᑦ ᓇᐅᑦᓯᑐᖅᑕᐅᓂᖓᑦ) ᑖᓐᓇ ᐃᓄᐃᓴᑦᑐᑦ ᑐᑭᓯᒋᐊᕈᑕᐅᓯᒪᑎᓪᓗᒍ ᐊᑐᐊᒐᑦ ᓇᐅᑦᓯᑐᖅᑕᐅᓂᖏᓐᓅᖓᔪᓂ ᑎᖕᒥᐊᑦ ᓯᔾᔭᖅᐸᓯᒻᒥᐅᑕᑦ ᐊᓯᖏᓪᓗ ᑎᖕᒥᐊ ᑕᒫᓂ ᑎᖕᒥᐊᖅᓯᑎᒻᒥᑉᐸᖏᑦᑐᑦ ᐅᑭᐅᖅᑕᖅᑐᒥ. ᑖᑦᓱᒪ PRISM ᑐᑭᓯᒋᐊᕐᓂᖓ ᖃᐅᔨᓇᓱᐊᕈᒪᓪᓗᑎᓯᑎᒃ ᓇᓪᓕᐊᑦ ᑎᖕᒥᐊᑦ ᑕᐃᑲᓃᒻᒪᖔᑕ, ᐃᕐᓂᐅᐊᒻᒪᖔᑕ ᐃᕐᓂᐅᖅᐸᕋᖏᒻᒪᖔᑕᓘᓐᓃᑦ, ᐊᒥᓲᓂᖏᑦ ᐊᑦᓯᐅᒻᒪᖔᑕ, ᖃᓄᐃᑦᑐᒦᒻᒪᖔᑕᓗ ᐊᑐᖅᑕᒥᓐᓂ. ᐊᑐᓕᖅᑎᑕᐅᒍᓂ ᑖᓐᓇ ᐊᑐᐊᒐᖅ ᐃᓗᐊᓂ ᑖᑦᓱᒪ ᑎᒻᒥᐊᖅᓯᑎᐅᑉ ᐱᕕᖃᕈᓐᓇᕋᔭᕋᑦᑕ ᐊᒥᓲᓂᖏᓐᓂᑦ ᖃᐅᔨᒐᓱᐊᕐᓗᑕ ᑕᕝᕙᓂ ᑎᒥᐊᖅᓯᑎᒦᑉᐸᑦᑐᓂ ᑕᒫᓂᑦᓴᐃᓐᓇᖅᑕᐅᖅ ᓄᓇᒥ ᐋᖅᑭᑦᑕᐅᓯᒪᔪᓂ ᓯᓚᑖᒍᑦ ᑖᑦᓱᒪ ᑎᒥᐊᖅᓯᑎᐅᑉ, ᑐᓴᐅᒪᔾᔪᑎᑦᓴᑲᓐᓂᕐᓂᑦ ᐊᑐᐃᓐᓇᕈᐃᒍᑕᐅᒍᓐᓇᕐᒪᑦ ᖃᓄᑎᒋ ᐱᒻᒪᕆᐅᓂᖓᓂᒃ ᑖᑦᓱᒪ ᑎᒻᒥᐊᖅᓯᐅᑎᐅᑉ ᑕᒪᒃᑯᓄᖓ ᐊᔾᔨᒌᖏᑎᑦᑐᓄᑦ ᑎᖕᒥᐊᖑᖃᑎᒌᓄᑦ ᓇᔪᒐᐅᒻᒪᑦ. ᐃᓚᓕᐅᑎᒐᔭᖅᑎᓪᓗᒍ, ᓴᖅᑭᑎᑦᓯᒍᒪᔪᒍᑦ ᐊᑑᑎᖃᕐᓗᑎᒃ ᓯᕕᑐᔪᒧᑦ ᓇᐅᑦᓯᑐᕐᓂᕐᒨᖓᔪᓂᑦ ᐊᑐᐊᒐᑦᓴᓂᑦ ᖃᐅᔨᓴᖅᑕᐅᖁᓪᓗᒋᑦ ᑲᖑᓪᓚᑑᓂᖅᓴᐃᑦ ᑎᒻᒥᐊᖅᓯᑎᒦᖃᑕᐅᖃᑦᑕᖅᑐᑦ ᐊᑐᖅᑕᐅᓗᑎᒃ ᖃᐅᔨᓴᐅᑎᑦ ᖃᖓᑕᑎᑕᐅᓲᑦ ᑐᑭᓯᒐᓱᐊᕈᑕᐅᓪᓗᑎᒃ, ᓲᕐᓗ ᑎᖕᒥᐊᖅᓯᑎᐅᑉ ᑭᓪᓕᖏᑦ ᓄᓇᖑᐊᒨᖅᑲᖅᑕᐅᕙᓪᓕᐊᓗᓂ ᑕᕝᕙᖓᓪᓗ ᖃᖓᑕᑎᑕᐅᓲᒃᑯᑦ ᑐᑭᓯᔭᐅᔪᓂᒃ ᐃᓕᐅᖅᑲᐃᕕᐅᓗᓂ. ᑲᖑᓪᓚᑐᐃᑦ ᖃᓄᐃᓲᖑᓂᖏᑦ ᑕᕝᕙᓃᖃᑕᐅᓂᖏᓪᓗ ᑎᖕᒥᐊᖅᓯᑎᒥ ᐃᓱᒫᓘᑕᐅᒻᒪᑦ ᐊᕼᐃᐊᒃᒥ ACMC−ᑯᑦ ᑲᑎᒪᔨᕋᓛᑦ ᐊᒻᒪᓗ ᑐᑭᓯᐅᒪᒃᑲᓐᓂᕈᑎᑦᓴᐃᑦ ᑕᕝᕙᖔᖅᑐᑦ ᑐᑭᓯᒋᐊᕈᑎᓂᑦ ᐃᑲᔪᖅᓯᒍᑕᐅᒐᔭᖅᑐᑦ ᐊᐅᓚᑦᓯᓂᕐᒧᑦ ᐃᓱᒪᓕᐅᕈᑎᑕᐅᔪᖃᖅᑎᓪᓗᒍ ᑐᑭᑖᕈᑕᐅᒐᓱᐊᖅᑐᓂ.  

ᐊᕐᕌᒍᓂ 2025-2026, ᐸᕐᓇᑦᑐᒍ ᐊᐅᓪᓗᑎᒍᒪᓪᓗᑎᒍ ᐱᓕᕆᐊᑉ ᐱᕙᓪᓕᐊᔭᐅᓂᖓ ᐅᖅᓱᐊᓗᒻᒥᓪᓗ ᐅᓯᖏᕆᐊᖃᕋᔭᖅᓱᑕ ᐊᐅᔭᖓᓂ 2026 ᐱᓕᕆᔾᔪᑎᑦᓴᒧᑦ ᓈᒻᒪᓕᖅᐸᑦ ᐃᓂᒋᔭᒦᓐᓂᐊᕐᓗᓂ.

ᐊᕐᕌᒍᖓᓂ 2026-2027, ᐸᕐᓇᑦᑐᒍ ᐊᐅᓪᓗᑎᒍᒪᓪᓗᑎᒍ ᐊᐅᓚᑕᐅᓂᖓ ᓄᓇᒥ ᑐᑭᓯᒐᓱᐊᕈᑕᐅᔪᑦ ᑎᖕᒥᐊᓂᑦ ᓯᔾᔭᖅᐸᓯᒻᒥᐅᑕᐅᓲᓂᑦ ᓄᓇᒥᓗ ᖃᖓᑕᑎᑕᐅᔪᓄᓪᓗ ᑐᑭᓯᔭᐅᒐᓱᐊᕋᔭᖅᑐᑦ ᓂᕐᓕᑦ

ᐱᓕᕆᕕᐅᒐᔭᖅᑐᖅ: ᐊᕼᐃᐊᒃᒥ ᑎᒥᐊᖅᓯᑎ 
ᐸᕐᓇᑦᑐᒍᑦ ᐃᓂᓪᓚᒍᒪᓪᓗᑕ ᓯᓚᑖᓂ ᐊᐅᓪᓚᖅᓯᒪᕕᐅᓲᑦ ᐊᒻᒪᓗ ᐅᖅᓱᐊᓗᒃᑯᕕᑦ ᓯᕐᓗᐊᑦ ᐃᓂᖏᓐᓂᐅᖏᑦᑐᖅ: ᖃᕐᕋᒃ ᑕᓯᖅ (67 14.230N, 100 15.550W) ᐅᕝᕙᓘᓐᓃᑦ ᐱᐅᕆ ᑰᒃᒻᒥ ᐃᓪᓗᕋᓛᖅ (67 42.400N, 102 11.117W), ᐅᖅᓱᐊᓗᒃᑯᕕᑦ ᓯᕐᓗᐊᑦ ᑕᒪᒃᑮᓐᓂ ᐃᓂᐅᔫᓐᓂ ᐊᓯᖏᓪᓗ ᓯᕐᓗᐊᒦᑎᑕᐅᔪᑦ ᖃᓂᒋᔭᓕᑦ ᑎᒻᒥᐊᖅᓯᑎᒥᑦ ᒪᓕᓪᓗᒋᑦ ᐃᓂᐅᔪᒥ ᒪᓕᒋᐊᓕᑦ, ᐊᓯᖏᓐᓂᓗᑦᑕᐅᖅ ᐃᓂᐅᕙᒌᖅᑐᓂ ᓲᕐᓗ ᐃᓪᓕᔅ ᑰᒃᒥ ᐃᓪᓗᕋᓛᒥ (67 42.499N, 104 08.349W) ᐅᕝᕙᓘᓐᓃᑦ ᒪᒃᓈᑕᓐ ᑕᓯᖅ (67 21.690N, 98 4.110W). ᐊᑐᐃᓐᓇᐅᑎᑦᓯᒐᔭᕐᒥᔪᒍᑦ ᐅᖅᓱᐊᓗᒻᒥᒃ ᓯᕐᖢᐊᑦ ᐃᓂᖏᑦ ᓇᒦᒻᒪᖔᑕ ᑕᒪᓐᓇ ᐊᑐᐃᓐᓇᐅᓕᖅᐸᑦ ᓯᕐᓗᐊᓂᑦ ᐋᖅᑭᑦᓯᓚᐅᖏᓂᑦᑎᓐᓂ. ᐃᓂᐅᒐᔭᖅᑐᑦ ᑐᑭᓯᓇᓱᐊᕐᕕᐅᓗᑎᒃ ᓱᓕ ᓇᓗᓇᐃᖅᑕᐅᔭᕆᐊᓕᑦ ᓱᓕ ᐊᑐᐊᒐᑦᓴᖅ ᐱᕙᓪᓕᐊᔭᐅᒻᒪᑦ. ᐃᓘᓐᓇᑎᒃ ᑐᑭᓯᒐᓱᐊᕐᕕᐅᓂᐊᕐᓗᑎᒃ ᐃᓂᐅᓂᐊᖅᑐᑦ ᑕᕝᕘᓇ ᑎᒻᒥᐊᖅᓯᑎᐅᑉ ᕿᓪᓕᖃᖅᑎᑕᐅᒍᑎᖏᑦ, ᐊᒻᒪᓗ ᐊᑐᐃᓐᓇᐅᑎᑦᓯᒐᔭᖅᑐᒍᑦ ᐊᕼᐃᐊᒃ ACMC−ᑯᑦ ᑐᓴᖅᑎᑦᓯᒍᑎᒋᕙᓪᓕᐊᓂᐊᖅᑕᖏᓐᓂᑦ ᐱᓕᕆᐊᖑᒍᒪᔪᖅ ᐱᕙᓪᓕᐊᔭᐅᓂᖓᑕ ᒥᑦᓵᓄᑦ.

ᑐᒃᓯᕋᖅᑕᐅᔪᑦ ᐅᓪᓗᖏᑦ ᐊᑯᓂᐅᑎᒋᓂᐊᕐᓂᖓᑕᓗ ᐊᑐᓂᒃ ᐅᐸᑦᑕᐅᖃᑦᑕᕋᔭᕐᓂᖏᒃ ᓴᐳᔾᔭᐅᓯᒪᓂᓖᒃ ᐃᓃᒃ:
· ᐅᖅᓱᐊᓗᒻᒥᒃ ᓯᕐᓗᐊᓕᐅᕆᓂᖅ: ᐊᑕᐅᓯᕐᒥᒃ ᑎᑭᓪᓗᒍ ᒪᕐᕉᓐᓄᑦ ᐱᓇᓱᐊᕈᓯᑦ ᒫᑦᓯᒥ/ᐄᐳᓘᒥ, ᓯᓚ ᐊᑐᖅᓴᐅᑉᐸᑦ
· ᐃᓂᐅᔪᒥ ᐃᖅᑲᓇᐃᔭᕐᓂᖅ: ᐱᓇᓱᐊᕈᓰᓐᓂᒃ ᒪᕐᕉᓐᓂᒃ ᑎᑭᓪᓗᒍ ᐱᓇᓱᐊᕈᓯᕐᓄᑦ ᐱᖓᓱᓄᑦ ᔫᓂᒥ/ᔪᓚᐃ 2026, ᓯᓚ ᐊᑐᖅᓴᐅᑉᐸᑦ

ᐃᖏᕐᕋᓂᐅᒐᔭᖅᑐᖅ:
ᐅᖅᓱᐊᓗᒻᒧᑦ ᓯᕐᓗᐊᓕᐅᕐᓂᐊᕐᓗᓂ, ᖃᑦᑕᐅᔭᐃᑦ ᐅᓯᔭᐅᖃᑦᑕᕋᔭᖅᑐᑦ ᒪᕐᕈᓕᕋᓛᒧᑦ. ᐃᓱᐊᓂ ᐱᓕᕆᐊᑉ, ᖃᑦᑕᐅᔭᓂᑦ ᓴᓗᒻᒪᖅᓴᐃᓂᖅ ᒪᕐᕈᓕᕋᓛᒃᑯᑦ ᐊᑐᖅᑕᐅᒐᔭᕐᒥᔪᖅᑕᐅᖅ. ᐱᓕᕆᐊᒧᑦ ᐃᑲᕐᕋᐅᒐᔭᖅᑐᑦ ᓱᓕ ᓇᓗᓇᐃᖅᑕᐅᔭᕆᐊᓖᑦ. ᐃᖅᑲᓇᐃᔮᖑᓂᐊᓂ ᑕᒪᓐᓇ, ᐃᖅᑲᓇᐃᔭᖅᑏᑦ ᐃᑭᒪᖃᑦᑕᕋᔭᖅᑐᑦ ᐊᐃᑎᑕᐅᓕᕋᐃᒍᑎᒃ ᐅᑎᖅᑎᑕᐅᓕᕋᐃᒍᑎᓪᓗ ᐃᓂᐅᔪᓄᑦ ᖁᓛᒎᓕᒃᑰᕐᓗᑎᒃ (Bell 407−ᒧᑦ ᐅᕝᕙᓘᓐᓃᑦ ᒥᑦᓴᐅᑦᑐᒥᒃ ᑕᐃᒪᐃᑦᑐᒧᑦ). ᑲᖑᕐᒥᒃ ᖃᐅᔨᓴᕐᓃᑦ ᑖᑦᓱᒥᖓᑦᓴᐃᓐᓇᖅ ᖁᓛᒎᓕᒻᒥᒃ ᐊᑐᕋᔭᖅᑐᑦ. ᐃᑲᕐᕋᐃᑦ ᐃᓱᒪᒋᔭᐅᔪᑦ ᑕᒪᑦᓱᒧᖓ ᓱᓕ ᓇᓗᓇᐃᖅᑕᐅᔭᕆᐊᓖᑦ.

ᓇᐃᓈᖅᓯᒪᔪᑦ ᐱᓕᕆᓂᒥᓃᑦ ᐊᒻᒪᓗ ᑐᙵᕕᒋᔭᖏᑦ:
ᑖᓐᓇ ᐅᑭᐅᖅᑕᖅᑐᒥ−PRISM (ᐱᓕᕆᐊᖅ ᑐᕌᖓᔪᑦ ᐊᕕᑦᑐᖅᑕᐅᓯᒪᔪᓄᑦ ᐊᒻᒪᓗ ᓄᓇᕐᔪᐊᒥ ᑎᖕᒥᐊᑦ ᓯᔾᔭᖅᐸᓯᒻᒥᐅᑕᑦ ᓇᐅᑦᓯᑐᖅᑕᐅᓂᖓᑦ) ᐊᑐᐊᒐᖅ ᓈᓴᐃᓂᐊᕐᓗᓂ ᓯᔾᔭᒥᐅᑕᓂᑦ ᑎᖕᒥᐊᓂᑦ ᐊᒻᒪᓗ ᐊᓯᖏᓐᓂᑦ ᑎᖕᒥᐊᓂᑦ ᑎᒻᒥᐊᖅᓯᑎᒦᑉᐸᖏᑦᑐᓂᑦ ᐃᕙᖃᑦᑕᖅᑐᓂᒃ ᓱᑲᑦᑐᒥᒃ ᖃᐅᔨᓴᕐᓗᒋᑦ ᓄᓇᒥ ᖃᐅᔨᓴᕐᕕᐅᓗᑎᒃ ᖃᐅᔨᔭᐅᒧᑦ ᖁᓛᒎᓕᒃᑯᑦ. ᓈᓴᐃᓂᖅ ᒪᕐᕉᓐᓂᒃ ᖃᐅᔨᓴᖅᑎᖃᕐᓗᓂ ᐱᓱᓪᓗᑎᒃ ᐅᑎᖅᑕᕐᕕᒋᓗᒍ 12−ᒥᑦ ᐊᖏᓂᓕᒃ ᖃᐅᔨᓴᖅᑕᐅᓂᐊᖅᑐᑦ ᑎᑎᕋᕐᓗᒋᓪᓗ ᐊᑕᖏᕐᓗᒋᑦ ᑎᖕᒥᐊᑦ ᐅᓪᓗᐃᓪᓗ ᑕᑯᔭᐅᔪᑦ. ᑕᒪᓐᓇ ᖃᐅᔨᒍᑎᒋᒐᔭᕋᑦᑎᒍ ᑎᖕᒥᐊᑦ ᐊᒥᓲᓂᖏᓐᓂᑦ (ᖃᑦᓯᐅᒻᒪᖔᑕ) ᐆᒪᔪᑦ ᐊᔾᔨᒌᖏᓐᓂᖏᑦ ᖃᑦᓯᐅᕙᑦ ᐊᒥᓲᓂᖏᑦ ᐊᔾᔨᒌᖏᑦᑐᑦ ᑎᖕᒥᐊᑦ ᑕᕝᕙᓃᑦᑐᑦ), ᓇᓕᐊᓐᓂ ᓯᓚᖃᑎᒌᕝᕕᖃᕐᒪᖔᑕ, ᐃᕐᓂᐅᖅᑐᒥᓂᐅᑎᓪᓗᒋᑦ ᐃᕙᔪᑦ ᒥᑦᓴᐅᓴᕐᓗᒋᑦ ᐊᕐᕌᒍᓂᓕ ᐊᓂᒍᖅᑐᓂ ᐃᕙᕕᐅᖃᑦᑕᕐᓂᒥᓂᖓ. ᑕᕝᕗᖓ ᖁᓛᒎᓕᒃᑰᖃᑦᑕᕋᔭᖅᑐᑦ, ᑕᐃᒪᐃᒍᓐᓇᖏᒃᑯᑎᒃ, ᐃᖅᑲᓇᐃᔭᕐᓗᑎᒃ ᐱᓱᓪᓗᑎᐅᒐᔭᖅᑐᑦ. ᓈᓴᐃᓂᖅ ᐃᑲᕐᕋᓕᒫᕈᓐᓇᖅᑐᖅ ᑎᑭᓪᓗᒍ ᐃᑲᕐᕌᓐᓄᑦ ᒪᕐᕉᓐᓄᑦ ᐊᑕᐅᓯᕐᒥ ᓈᓴᐃᕕᐅᔪᒥ ᓈᓴᐃᒌᕋᓱᐊᕐᓗᑎᒃ, ᐃᓂᐅᔪᓪᓗ ᐊᑕᐅᓯᐊᕐᓗᓂ ᑭᓯᐊᓂ ᐅᐸᒐᑦᓴᐅᓪᓗᑎᒃ ᐃᖅᑲᓇᐃᔭᕐᕕᐅᑎᑕᐅᔪᖅ ᒪᓕᓪᓗᒍ. ᖃᐅᔨᔭᐅᔪᑦ ᓈᓴᐃᓂᕐᒥ ᓈᓴᐃᔾᔪᑕᐅᒐᔭᖅᑐᑦ ᐊᒥᓲᓂᖏᑦ ᒥᑦᓴᐅᓴᖅᑕᐅᓗᑎᒃ ᑎᖕᒥᐊᑦ ᓯᔾᔭᒥᐅᑕᑦ ᐊᓯᖏᓪᓗ ᑎᒥᐊᖅᓯᑎᒥᐅᑕᐅᖏᑦᑐᑦ ᑎᖕᒥᐊᑦ ᑕᕝᕙᓂ ᑎᒻᒥᐊᖅᓯᑎᒦᑦᑐᑦ ᑕᒪᒃᑯᐊᓗ ᓈᓴᖅᑕᐅᔪᑦ ᒥᑦᓴᐅᓴᒍᑎᒋᒍᓐᓇᕋᔭᕋᑦᑎᒍ ᐊᒥᓲᓂᕆᔭᖏᓐᓂᑦ ᑕᕝᕙᓃᑦᑐᑦ ᑎᒻᒥᐊᖅᓯᑎᒥ ᖃᐅᔨᓴᐅᑎᒥᓂᕐᓄᑦ ᑲᑎᖅᓱᖅᑕᐅᓯᒪᔪᓄᑦ ᓯᓚᑖᒍᑦ ᑖᑦᓱᒪ ᑎᒻᒥᐊᖅᓯᑎᐅᑉ ᑕᕝᕙᓂᑦᓴᐃᓐᓇᖅ ᓄᓇᒥ. ᐊᑑᑎᓕᓐᓂᑦ ᑐᑭᓯᐅᒪᔾᔪᑎᑖᕐᕕᒋᒐᔭᕋᑦᑎᒍ ᑖᑦᓱᒪ ᑎᖕᒥᐊᖅᓯᑎᐅᑉ ᒥᑦᓵᓄᑦ ᐊᔾᔨᒌᖏᑦᑐᒐᓚᐃᓪᓗ ᑎᖕᒥᐊᑦ ᖃᐅᔨᓴᕈᓐᓇᕋᔭᕋᑦᑎᒍᓗ ᐃᓗᓯᖓ ᑖᑦᓱᒪ ᑎᒻᒥᐊᖅᓯᑎᐅᑉ ᒥᑦᓴᐅᓴᒍᑎᒋᓗᒍ ᓯᓚᑖᓃᑦᑐᑦ ᑎᒻᒥᐊᖅᓯᑎᐅᑉ.

ᐱᕙᓪᓕᐊᑎᑦᓯᒍᒪᒻᒥᔪᒍᑦᑕᐅᖅ ᐊᐅᓚᑦᓯᓗᑕᓗ ᓈᓴᐃᓂᕐᓂᒃ ᖃᐅᔨᓴᖅᑕᐅᖁᓪᓗᒋᑦ ᑲᖑᐃᑦ ᐃᓂᓖᑦ ᑎᒻᒥᐊᖅᓯᑎᒥ ᐊᑐᕐᓗᑕ ᖃᖓᑕᑎᑕᐅᓲᓂᑦ ᖃᐅᔨᓴᐅᑕᐅᓪᓗᑎᒃ. ᑲᖑᕐᓂᒃ ᖃᐅᔨᓴᐅᑕᐅᓗᓂ ᐊᑐᖅᑕᐅᒐᔭᖅᑐᖅ ᓱᓕ ᐱᔭᕇᔭᖅᑕᐅᒻᒪᑕ, ᑭᓯᐊᓂ ᐊᑐᖅᑕᐅᒐᔪᑦᑐᑦ ᑲᖑᓕᕆᓂᐊᕐᓗᓂ ᓄᓇᖑᐊᓕᐅᕐᓂᖅ ᖁᓛᒎᓕᒃᑰᕐᓗᓂ ᖁᕝᕙᓯᒋᐊᖅᑐᒥ ᐅᓚᕕᓗᐊᑦᑕᐃᓕᓗᒋᑦ ᓂᕐᓖᑦ ᐊᒻᒪᓗ ᖁᕝᕙᓯᑦᑐᒦᑎᒋᐊᕐᓗᒋᑦᑕᐅᖅ ᖃᖓᑕᑎᑕᐅᔪᑦ ᓈᓴᐃᔪᑦ ᐅᓚᕕᑕᐅᓗᐊᖁᓇᒋᑦ ᓂᕐᓖᑦ. ᑖᓐᓇ ᐊᕼᐃᐊᒃ ACMC ᓇᓗᓇᐃᖅᓯᓯᒪᒻᒪᑦ ᑲᖑᐃᑦ ᐊᐅᓚᓂᖏᑦ ᐃᓂᖃᕐᓂᖏᓪᓗ ᑎᒻᒥᐊᖅᓯᑎᒥ ᓯᕗᓪᓕᐅᔾᔭᐅᖁᔭᐅᓯᒪᒻᒪᑦ ᑐᑭᓯᔭᐅᔪᓪᓗ ᑖᒃᑯᑎᒎᓇ ᓈᓴᐃᓂᖅᑎᒍᑦ ᐃᑲᔪᖅᓯᒍᑕᐅᒐᔭᖅᑐᑦ ᐊᐅᓚᑦᓯᓂᕐᒧᑦ ᐃᓱᒪᓕᐅᕈᑎᓂᑦ ᑐᑭᑖᕋᓱᐊᕈᑕᐅᔪᖃᓕᖅᐸᑦ.

ᓯᕗᓂᒃᓴᒧᑦ ᐸᕐᓇᐅᑎᑦ ᓴᐳᔾᔭᐅᓯᒪᔪᒧᑦ ᐃᓂᐅᔪᒧᑦ:
ᐅᖅᓱᐊᓗᒻᒥᒃ ᓯᕐᓗᐊᓕᐅᖅᑐᖃᓕᖅᐸᑦ ᐅᐃᕐᖓᑦᓵᖓᓂ 2026, ᐸᕐᓇᑦᑐᒍᑦ ᐊᐅᓚᖃᓯᐅᑎᓂᐊᕐᓗᒍ ᑖᓐᓇ PRISM ᑎᖕᒥᐊᓂᑦ ᑐᑭᓯᒐᓱᐊᕐᓃᑦ ᑲᖑᕐᒥᓪᓗ ᑐᑭᓯᒐᓱᐊᕈᑎᖃᕐᓂᖅ ᐊᐅᔭᖓᓂ 2026. ᐊᑐᐊᒐᐃᑦ ᐊᒻᒪᓗ ᖃᐅᔨᓴᕐᓃᑦ ᑲᔪᓯᓂᖃᑦᓯᐊᖅᐸᑕ, ᐸᕐᓇᑦᑐᒍᑦ ᑕᐃᒪᐃᓕᐅᖃᑦᑕᑲᓐᓂᓂᐊᕐᓂᑎᓐᓂᑦ ᐊᕐᕌᒍᑦ ᑕᓪᓕᒪᑦ ᑎᑭᓪᓗᒍ ᖁᓕᑦ ᐊᓂᒍᕋᐃᑉᐸᑕ, ᒪᓕᓪᓗᒋᑦ ᐊᑐᓕᖁᔭᐅᓯᒪᔪᑦ ᑖᒃᑯᓇᖓᑦ ᐊᕼᐃᐊᒃ ACMC−ᑯᑦ ᐊᒻᒪᓗ ᐊᑐᐃᓐᓇᐅᔪᑦ ᐊᑐᕋᑦᓴᐃᑦ ᐃᖅᑲᓇᐃᖅᑕᐅᑉᐸᑦ, ᑭᖑᓪᓕᖅᐹᖅ ᐅᓂᒃᑳᓕᐊᖅ ᑐᓂᔭᐅᒐᔭᖅᑐᖅ ᐊᕼᐃᐊᒃ ACMC−ᑯᓐᓄᑦ, ᐅᖅᓱᖅᑑᒥ ᐊᖑᓇᓱᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᐃᖃᓗᒃᑑᑎᐊᕐᒥ ᐆᒪᔪᕐᓂᐊᖅᑎᑯᖏᑕ ᑲᑐᔾᔨᖃᑎᒌᖏᓐᓄᑦ.

